
Txillardegi 

Bai eta Bai 
Lerro hauek idazterakoan, 

hiru egun falta dira espainiar 
hauteskundeetarako. Eta nik ez 
dut botorik emango. Ez dut neu-
re txarteltxoaz Estatuaren eraba-
kia sendotu nahi. Espainiako 
Parlamentuan ez dugu ezer pin-
tatzen. 

Ni ez naiz sekula PNVkoa 
izan, eta izango ere ez. Hau ere, 
gabi. «A fortiori» (garaiak tarte-
ko), ni ez naiz sekula EA-koa 
izan, eta izango ere ez. 

Baina euskal nazio-arazoa ez 
zuen Sabino Aranak sortu 
1895ean. Eta 1978an ere, euskal 
nazio-arazoa ez zuen PNVk sor-
tu. Bihar PNV desagertuko ba-
litz, euskal nazio-arazoa ez litza-
teke desagertuko. 

«Bai, bai, baina PNV "es-
kuindarra" da». Bapo! Eta zer da 
gaur egun «ezkertiarra» izatea? 

Japoniak Txina okupatu zue-
nean, Mao Tse Tung-ek bat egin 
zuen Txang Kaitxek-ekin japo-
niarren kontra burruka egiteko. 
Alemaniak Frantzia 1940an 
okupatu zuenean eskuz-esku 
egin zuten burruka De Gaulle 
eta frantses komunistek.Viet-
nam japoniarrek okupatu zutene-
an, II. Internazionaleko kide go-
ren Ho Chi Minh-ek bat egin 
zuen zuen vietnamdar burgesia-
rekin; aberria aginte arrotzetik 
askatu artean. Gu gorriago Mao 
baino? 

Aginte franko-española hor 
dagoela, abertzaleok bat. Eta Li-
zarra-Garazi gidari. Nor gara 
gu baratxuri zopa asmatzeko? 

PNV eta EA-ren koldarkeria 
guztien gainetik (nori gogoratu 
beharko horiek? Guri? Ezker 
abertzalekooi ote?), Lizarra-
Garazi gidari. 

Eta, hemendik edo handik, 
abertzaleon arteko burruka-bata-
suna hautsi nahi dutenekin, ino-
ra ere ez. 

Ala burutik jota gaude? 


